I. ANALIZA LIGJORE DHE JURIDIKE NE LIDHJE ME ELEMENTE SPECIFIKE RISI TE
PROJEKTLIGJIT TERI

Planifikimi familjar / sterilizimi (Neni 10).
Ndérprerja vullnetare e shtatzénisé (Neni 12, pika 4).
Teknikat e riprodhimit té asistuar (Neni 15/18/19)
Pérdoruesit e teknikave té riprodhimit mjekésor té asistuar (Neni 19).
Shtatzénia surrogative (Neni 22).
6. Birésimi surrogativ - parashikim referues né Kodin e Familjes pér birésimin surrogativ,
(Neni 22, pika 6.)

ok b

Konkretisht;

1. Planifikimi familjar /sterilizimi (Neni 10)

Parashikim: Sterilizimi kirurgjikal éshté parashikuar si metodé pér planifikimin familjar dhe
kryhet vetém kur pacienti jep pélgimin me shkrim dhe kur plotéson kriterin moshé té parashikuar
né té njéjtin nen (18 vje¢ pér femrat dhe 23 pér meshkujt, nén kété moshé nevojitet leje nga
Komisioni pér Vlerésim Mjekésor).

Oponencé: Sterilizimi, si metodé kontraceptive pér té rriturit, edhe pse parashikohet né
shumicén e vendeve té zhvilluara, né kontekstin shqiptar bie ndesh me parimet e pérgjithshme
té mbrojtjes sé jetés dhe té familjes.

Pér mé tepér, sterilizimi i t€ miturit éshté i ndaluar (p.sh. legjislacioni francez parashikon
ndalimin e sterilizimit té té miturit. Madje, edhe sterilizimi i personave me aftési ndryshe
vendoset me vendim gjyqésor, pas kérkesés sé prindérve dhe mendimit té€ komisionit rajonal
shéndetésor.)

Pér shogériné shqiptare, kjo metodé, e pashogéruar me garancité e duhura ligjore
pérkundrejt abuzimit, nuk krijon besueshméri gé do t’i shérbejé q€llimit té planifikimit familjar.

Projektligji parashikon njé vullnet té individit pér sterilizim kirurgjikal, por ndérkohé nuk
parashikohet se si do té shprehet ky vullnet; se si do t€ mbrohet individi nga vullneti i vesuar; se
si vullneti i njé€ individi nén moshén e caktuar t’i besohet njé komisioni t&€ zakonshém dhe
njékohésisht té papércaktuar né drejtim té pérzgjedhjes sé anétaréve; apo edhe nése do té jené té
spitalit shtetéror, apo privat. Kjo e fundit krijon njé rrezik té shtuar né drejtim té abuzimit me
kété té drejté gé i jepet njé individi, apo njé klinike a spitali privat.

Sterilizimi i detyruar, sipas praktikés sé Gjykatés Evropiane té té Drejtave té Njeriut, bie
ndesh me té drejtat e parashikuara né Konventén Evropiane té té Drejtave té Njeriut.

2. Ndérprerja vullnetare e shtatzénisé (neni 12, pika 4)

Parashikimi: Ndérprerja vullnetare e shtatzénisé mund té kryhet brenda 14 javéve té para té
shtatzénisé, me kérkesé té gruas shtatzéné dhe duhet té plotésojé disa kushte té parashikuara né
kété nen.



Oponencé: Né kéndvéshtrimin ligjor jané té rralla shtetet qé né legjislacioni e tyre dénojné
ndérprerjen vullnetare té shtatzénisé. Ndérsa né aspektin etik, moral dhe fetar ne shprehim
géndrimin toné kundér abortit dhe pro jetés, pérvec rasteve kur vihet né rrezik shéndeti i nénés.

3. Teknikat e riprodhimit té asistuar (neni 15/18/19)

Parashikimi: Neni, 15, pika 1: “teknikat e riprodhimit té asistuar jané procedura qé kané pér
qéllim té rregullojné nevojat e njé individi ose té njé ¢ifti” ; pika 3: Pérdorues té kétyre teknikave
do té jené ciftet heterologe té martuara ose qé bashkéjetojné, si dhe gruaja pa partner.

Neni 18, pika 6: Dhurimi i gelizave riprodhuese ose embrione

Numri maksimal i autorizuar pér fémijé té lindur né Shqipéri, gé gjenerohen me geliza
riprodhuese té té njéjtit dhurues, si pér dhuruesin e spermatozoideve, ashtu edhe pér dhuruesen
e vezéve, nuk duhet té jeté mé i larté se 5 (pesé). Né raste té vecanta, mund té béhen pérjashtime,
kur gruaja ose cifti kérkon njé fémijé té dyté ose té treté nga i/e njéjti/njéjta dhurues/dhuruese.

Neni 19 Pérdoruesit e teknikave

1. E drejta pér riprodhim mjekésor té asistuar, pérfshin té drejtén e riprodhimit pér ciftet
heteroseksuale dhe gruas pa partner.

4. Gruaja mund té jeté pérfituese apo pérdoruese e teknikave té rregulluara né kété ligj
pavarésisht gjendjes sé saj civile.

Oponencé: Shkelje e Kodit té Familjes, ku termi “grua pa partner” nuk parashikohet né asnjé
dispozité té Kodit té Familjes. Ky term i ri mund té shtyjé edhe fertilizimin nga njé cift i té njéjtés
gjini, por le vend edhe hapésiré pér trafikim geniesh njerézore, shkelje e Konventés
Ndérkombétare pér té Drejtat e Njeriut, e drejta e jetés dhe té drejtat e fémijéve.

Gjithashtu, pérfshirja né té njéjtén dispozité, Neni 15, pika 1 e termit “individ”, si dhe e
parashikimit t€ “gruas pérfituese pavarésisht gjendjes civile” né Nenin 19 pika 4, jané né
kundérshtim me Kodin e Familjes. Né kété kod nuk pérfshihen terma té tilla kur béhet fjalé pér
fémijén, té drejtat gé shogérojné até qé nga lindja. Né Nenin 5 té Kodit té Familjes parashikohet
shprehimisht se: “Cdo fémijé, pér njé zhvillim té ploté dhe harmonik té personalitetit, ka té drejté
té rritet né njé mjedis familjar ...”

Po késhtu, lidhur me termin “individ” n€ nenin né pikén 1 té Nenit 15, ku parashikohet se
teknikat e riprodhimit té asistuar jané procedura gé kané pér géllim té rregullojné nevojat e njé
individi ose té njé cifti, konstatohet se népérmjet kétij parashikimi tashmé shtohet edhe njé
subjekt tjetér, pérvec “gruas pa partner” té sipérpérmendur: atij té njé individi té papércaktuar,
duke I&né shteg edhe pér njé person jo té gjinisé femérore?.

4. “Pérdoruesit e teknikave té riprodhimit mjekésor té asistuar”

Parashikimi: Neni 19 parashikon né pikén 2: “Riprodhimi mjekésor i asistuar, mund té
ndodhé edhe kur ka njé marréveshje midis njé gruaje gé mbart mitrén e saj dhe lind njé fémijé
pér njé grua tjetér, e cila e ka té pamundur té lindé fémijé”.

Oponencé: Huazimi i mitrés éshté i ndaluar né shumé vende té zhvilluara evropiane (Francé,
Belgjiké, Gjermani, etj.). Parashikimi i kétij projektligji cenon respektin e trupit njerézor,
dinjitetin e gruas dhe té fémijés.



5. Shtatzénia surrogative (Neni 22)

Parashikimi: *“ 1. Shtatzénia surrogative béhet né bazé té njé marréveshje me shkrim midis
gruas gé déshiron té keté njé fémijé, por gé ndodhet né kushtet e pamundésisé mjekésore, dhe
gruas qgé do té barté fetusin né mitrén e saj dhe do té lindé fémijén pér llogari té sé parés. 2.
Gruaja gé déshiron té keté njé fémijé, duhet té jeté infertile ose ta keté té pamundur té keté njé
shtatzéni né trupin e saj pér arsye anatomike, mjekésore ose té njé risku té larté pér shéndetin e
saj, né rast se mbetet shtatzéné. 3. Gruaja zévendésuese (surrogate) nuk duhet té pérdoré vezét
e saj pér arritjen e shtatzénisé.4. Néna surrogate duhet té jeté mbi 25 vjec¢ dhe té keté lindur té
paktén njé fémijé. 5. Procedurat dhe kushtet gé duhen plotésuar pér njé shtatzéni surrogate,
pércaktohen né protokollin pérkatés té miratuar me urdhér té€ ministrit pérgjegjés pér
shéndetésiné.”

Oponencé: Ky nen paraget vullnetin e propozuesve té projektligjit pér t’i hapur rrugén
mundésive té shumta té abuzimit me femrén dhe dinjitetin e saj, si dhe mosgarantimit té drejtave
t€ fémijés. Pérdorimi i termit “surrogative” né vend té “zévendésuese” duket i géllimshém, pér
shmangien e ndérgjegjésimit té opinionit publik pér kuptimin dhe rreziget gé paraget iniciativa
e ligjit. Pér mé tepér “shfryt€zimi i mémésis€ z€vendésuese” €shté konsideruar si akt Kriminal
nga Parlamenti Evropian né Direktivén respektive kundér trafikimit té genieve njerézore dhe
mbrojtjes sé viktimave.

6. Birésimi surrogativ (Neni 22, pika 6)

Parashikimi: Pika 6 e Nenit 22 pérbén njé parashikim referues né Kodin e Familjes pér
birésimin surrogativ, Neni 261, i cili parashikon: “Pér birésimin surrogativ, té parashikuar
né ligjin nr. 8876, daté 4.4.2002 “Pér shéndetin riprodhues”, zbatohen té njéjtat kritere dhe
procedura pér birésimin, sipas kétij Kodi dhe legjislacionit pérkatés”.

Oponencé: dispozita referuese né rastin konkret duhet té kundérshtohen me forcé pasi
pagartésia dhe mosparashikimi i shumé detajeve népér nenet konkrete, pérfshiré edhe pikén 6 té
nenit 22 té projektligjit, 1éné shteg pér abuzime me birésimin dhe cenojné drejtpérdrejt té drejtat
dhe interesin mé té larté té fémijés.

Disa argumente gé ky projektligj bie ndesh dhe cenon
1. Tédrejtén e jetés, dinjitetit njerézor dhe lirisé.

a. Deklarata Universale e té Drejtave té Njeriut, nga e cila burojné té gjithé kartat dhe
protokollet e te drejtave té njeriut té pércaktuara né preambolo dhe né Nenin 1, 2 dhe 3
té deklaratés (DUDNJ).

2. Shkelen direktivat dhe normat e Bashkimit Europian, ku Shqgipéria aderon dhe ka detyrim
t’i zbatojé.
3. Mbi surrogaciné (Referuar ligjit, géndrimeve dhe argumenteve té BE-sg).

a. “Trafikimi njerézor &shté njé akt kriminal qé ka nj€ kosto t& larté njerézore." - u
shpreh Ministri i Drejtésisé sé Belgjikés, i cili éshté ndér figurat gé analizoi fenomenin e
surrogacisé né arenén evropiane.



4. Duke u nisur nga géndrimet dhe gasja e BE- sé, Parlamenti Evropian e shpalli surrogaciné
njé "krim té ri", duke e pérfshiré né Direktivén kundér trafikimit té genieve njerézore.
MEé 24 prill 2024, Parlamenti Evropian votoi unanimisht me 563 vota pro, 7 kundér dhe
17 abstenim, duke e konsideruar surrogaciné zyrtarisht njé formé té trafikimit njerézor
(krim europian).

5. Shtetet evropiane né pérgjithési e ndalojné surrogaciné pasi konstatojné shkeljen e
dinjitetit té fémijés dhe nénés surrogate. Pasojat gjenetike dhe emocionale té surrogacisé
pér fémijét, prindérit dhe brezat e ardhshém pérbéjné njé kércénim pér familjen, e cila
éshté bérthama e shogérisé soné. Fémija éshté njé dhuraté nga Zoti dhe jo njé objekt gé,
pér té pérmbushur déshirat dhe egoizmin e té rriturve, materializohet né industriné e
surrogacise.

6. Komercializimi i riprodhimit, ku té pasurit mund té blejné fémijé, pérbén njé aspekt
shqetésues dhe pérkegésues pér shogériné. Jetézimi i surrogacisé mund té transformojé
konceptin e riprodhimit nga njé eksperiencé natyrale dhe personale, né njé akt shit-
blerjeje sipas nevojés. “Shérbimet” e riprodhimit do té blihen nga personat me kushte mé
té mira financiare.

7. Aspekti financiar mund té krijojé probleme etike dhe té shfrytézimit té grave nga shtresa
mé e varfér, té cilat mund té detyrohen té béhen néna surrogate vetém pér arsye financiare
dhe jo me vullnetin e tyre té liré.

8. Ekzistojné disa ané negative pér baraziné gjinore, té cilat sjellin pasoja negative né
situatat ndérkombétare. Praktika e surrogacisé ka shfaqur problematika pér nénat
surrogate né Ukrainé gé, pér shkak té luftés, déshironin té linin vendin por nuk lejoheshin
pér shkak se duhet ta lindnin fémijén né tokén ukrainase.

I1. ASPEKTI SHENDETESOR
Analiza etike dhe shéndetésore né lidhje me elemente specifike risi e projektligjit té ri
1. Sterilizimi / Planifikimi familjar (Neni 10).
2. Ndérprerja vullnetare e shtatzénisé (Neni 12).
3. Pérdoruesit e teknikave té riprodhimit mjekésor té asistuar (Neni 19)
4. Shtatzénia surrogative (Neni 22)

Konkretisht:

1. Sterilizimi / Planifikimi familjar/sterilizimi (Neni 10)

Parashikim: sterilizimi kirurgjikal &shté parashikuar si metodé pér planifikimin familjar dhe
kryhet vetém kur pacienti jep pélgimin me shkrim dhe kur plotéson kriterin moshé té parashikuar
né té njéjtin nen (18 vje¢ pér femrat dhe 23 pér meshkujt, nén kété moshé nevojitet leje nga
Komisioni pér Vlerésim Mjekésor).



Oponencé: Sterilizimi, si metodé kontraceptive éshté njé ndérhyrje mjekésore gé ndikon né
trupin dhe shéndetin e individit pér gjaté gjithé jetés. Edhe pse mund té jeté njé veprim me
pélgimin e veté personit, &shté i pakthyeshém dhe me pasoja pér jetén e tij.

Lehtésimi i njé ndérhyrje té tillé bie né kundérshtim me rastet e njerézve té penduar gé e
aplikojné até, ku mbi 83 % e atyre gé kané kryer sterilizimin pas njé kohe kané shfaqur pendesé
dhe, akoma mé e réndé, kur béhet fjalé pér té rinj, vajza 18- vjecare ose djem 23-vjecaré, té
cilét mund té mos kené informacionin e mjaftueshém mbi pasojat dhe parikthyeshmériné e tij.

2. Ndérprerja vullnetare e shtatzénisé (Neni 12)

Parashikimi: Ndérprerja vullnetare e shtatzénisé mund té kryhet brenda 14 javéve té para té
shtatzénisé, me kérkesé té gruas shtatzéné dhe duhet té plotésojé disa kushte té parashikuara né
kété nen.

Oponencé: Bazuar né studimet dhe hulumtimet mé té réndésishme embrioni njerézor gé nga
java e 6-té e gravidancés fillon té zhvillohet me diferencimin e organeve jetésore dhe formimin
e shenjave té ndryshme identifikuese, duke arritur njé diferencim té dukshém né javén 13-14 té
gravidancés ku, me pérdorimin e teknologjisé dhe metodave gjenetike, mund té arrihet té
pércaktohet edhe gjinia e fetusit.

Né Shqipéri jané realizuar rreth 30.000 aborte né 5 vitet e fundit, rreth 220 aborte pér 1.000
lindje, - njé pérgindje tejet e larté.

Aktualisht sot jemi né nivelin e lindshmérisé 1.4 fémijé pér grua, ndérkohé gé niveli i
mbijetesés sé shogérisé éshté minimalisht 2.1.

Pra zgjidhja nuk éshté té stimulojmé abortin, (njé mjet vrastar), por té stimulojmé
lindshmériné me mé shumé masa sociale, ekonomike, edukative, shéndetésore etj.

Nga ana tjetér “aborti selektiv”’ éshté vrasé€si mé i madh i fetusit té seksit femér, pra bie
ndesh direkt me té drejtat e grave.

Nga viti 1990 deri mé sot népérmjet “abortit selektiv”’ té jashtéligjshém - né vendin toné
jané vraré 33.000 fetuse femérore, mbas pércaktimit té seksit intrauterin. Kjo ka béré gé né
Shqipéri té kemi njé raport mashkull/femér 112/100 nga 105/100 gé éshté normaliteti i sShogériseé.

Ligjérimi i abortit deri né javén e 14-té:

e Prek fetusin né njé periudhé té réndésishme té formimit dhe zhvillimit si genie njerézore

edhe nga ana biologjike.

e Ligjéron abortet selektive me bazé gjinore duke i vraré ato.

e Shton kohézgjatjen e periudhés sé abortit, duke favorizuar incidencén e tij.

Té gjitha kéto jané politika jo vetém kriminale, por dhe krejt ndesh me interesat reale té
popullsisé dhe shogérisé soné.

Sugjerimi yné do té ishte jo rritja e moshés sé lejuar té abortit, por reduktimi i saj nga 12 javé
né 8 javé.



3. Pérdoruesit e teknikave té riprodhimit mjekésor té asistuar (Neni 19)

Parashikimi: Neni 19 parashikon né pikén 2: “Riprodhimi mjekésor i asistuar mund té
ndodhé edhe kur ka njé marréveshje midis njé gruaje gé mbart mitrén e saj dhe lind njé fémijé
Pér njé grua tjetér, e cila e ka t& pamundur té lindé fémijé”.

Oponencé: Né kété praktiké, njé grua detyrohet té marré me gira trupin e dikujt pér géllime
riprodhuese, pavarésisht nga motivet gqé e nxisin até, qofté presioni psikologjik apo nevojat
ekonomike.

Shtatzénia me kontraté gestacionale kérkon javé té téra injeksionesh hormonale, si dhe teste
té pakéndshme pér té vlerésuar bllokimin e mundshém né tubat fallopiane dhe procedurén
ndonjéheré shumé té dhimbshme té transferimit té embrionit.

Kjo proceduré mund té shogérohet me efekte anésore, si démtim i pérkohshém apo i
pérhershém i shéndetit riprodhues té gruas gé i nénshtrohet.

4. Shtatzénia surrogative dhe teknikat e riprodhimit té asistuar (Nenet 15, 18, 19, 22)

Parashikimi: “1. Shtatzénia surrogative béhet né bazé té njé marréveshje me shkrim midis
gruas gé déshiron té keté njé fémijé, por gé ndodhet né kushtet e pamundésisé mjekésore, dhe
gruas gé do té barté fetusin né mitrén e saj dhe do té lindé fémijén pér llogari té sé parés. 2.
Gruaja gé déshiron té keté njé fémijé, duhet té jeté infertile ose ta keté té pamundur té keté njé
shtatzéni né trupin e saj pér arsye anatomike, mjekésore ose té njé risku té larté pér shéndetin e
saj, né rast se mbetet shtatzéné. 3. Gruaja zévendésuese (surrogate) nuk duhet té pérdoré vezét
e saj pér arritjen e shtatzénisé. 4. Néna surrogate duhet té jeté mbi 25 vje¢ dhe té keté lindur té
paktén njé fémijé. 5. Procedurat dhe kushtet gé duhen plotésuar pér njé shtatzéni surrogate,
pércaktohen né protokollin pérkatés té miratuar me urdhér té ministrit pérgjegjés pér
shéndetésiné.”

Oponencé: Surrogatia éshté njé nga procedurat mjekésore, qgé mé shumé se ¢do gjé tjetér vé
pérball€ dinjitetin njerézor me parané qé€ fitohet pér shkak t€ “méditjes” s€ punés riprodhuese té
grave.

Bazuar né studime dhe hulumtime, lidhja fémijé - néné fillon gé né jetén intrauterine. Fémija,
gé nga muaji i 3-té i gravidancés, fillon dialogun sensorial me nénén, duke u béré fémijé i asaj
néne, pavarésisht nga lidhja gjenetike.

Fémija fillon té dallojé zérin e nénés, rrahjet kardiake, ambientohet edhe me shijet ushgimore
té nénés népérmjet garkullimit té Iéngut amniotik, njeh aromén e nénés etj.

Po késhtu edhe sistemi imunitar i fémijés plotésohet e pasurohet gjaté gravidancés nga néna
gé e mban né uterus, duke krijuar njé lidhje imunitare té pérbashkét.

Né fakt qé nga muaji i 6-té i gravidancés fetusi merr pjesé aktive né jetén e nénés, pra midis
té dyve krijohet njé lidhje e forté, qé vazhdon edhe pas lindjes.

Pika e kontaktit t¢ fémijés me ambientin direkt pas lindjes éshté néna. Prandaj fémija i
porsalindur i jepet né krah menjéheré nénés.

Ndarja, qé kérkohet té béhet né kéto raste sipas propozimit ligjor, pérve¢ shumé problemeve
té tjera mjekésore, mund té krijojé edhe trauma té forta psikike e psikologjike, si té fémijés, ashtu
dhe té nénés gé e mban né uterus.



Pra kétu problemet nuk jané vetém etike e morale, por edhe thellésisht biologjike, mjekésore
dhe gjenetike.

Aplikimi 1 kétij ligji do té shérbejé kryesisht pér té kthyer vendin toné né njé “fermé&” fetusesh
e trafikimesh ndérkombétare té riprodhimit nén drejtimin e grupeve té ndryshme kriminale
kombétare e ndérkombétare.

Po ashtu, rrit mundésiné pér disa cifte gé té kérkojné njé “fémijé dizajner” duke gené té
gatshém té paguajné shuma té médha pér konceptimin e kétyre embrioneve.

Sugjerimi yné do té ishte ndalimi i ploté i surrogatisé né Shqipéri.

I11. ASPEKTI SOCIAL DHE ETIK

Né projektligj éshté parashikuar “fertilizimi” si njé nga teknikat e pérdorura pér arritjen e njé
shtatzénie. Lidhur me kété term, duam té theksojmé géndrimin toné se teknikat mjekésore qé i
vijné né ndihmé njé cifti bashkéshortésh pér té pasur mundésiné e njé shtatzénie duhet té jené
brenda kuadrit té konceptit fémijé — fryt i marrédhénies midis gruas dhe burrit bashkéshorté
midis tyre, qé krijojné bazén e familjes. Né kété kéndvéshtrim, é&shté e papranueshme
parashikimi i teknikave artificiale t& krijimit t¢ fémijés, - pérdorimit té dhuruesve, apo
terminologjisé “partner”, “pér nevojat e individit” “embrione njerézore t€ krijuara” t€ pérdorura
né projektligjin né fjalé. Cdo fémijé ka té drejtén e tij té keté njé néné dhe baba té njohur-pre;j tij,
e cila nuk mund té garantohet népérmjet njé ngjizje - artificiale.

Gjithashtu, nén té njéjta konsiderata, quajmé té papranueshme parashikimet e ligjit né fjalé
lidhur me krijimin e bankés pér ruajtjen e embrioneve, ose gelizave riprodhuese dhe institucionit
pérkatés ruajtés dhe asgjésues té tyre. Me ané té kétyre parashikimeve, disa njeréz prindér/mjeké
vendosin dhe pércaktojné fatin e njerézve té tjeré (fémijés -). Natyrshém né kété situaté lind
pyetja — kush jemi ne, gé vendosim pér fatin e tyre nése do té jetojné, apo do té vdesin, si do t’i
pérgjigjemi fémijéve né rast se pér ata vendosim té jetojné — kur té marrin vesh pér vitet e
géndruar né frigorifer dhe mundésiné, qé ata edhe mund té mos kishin ardhur né jeté?! Kéto
pérpos géndrimit fetar, krijojné céshtje etiko-sociale, té cilat kané ndikim té drejtpérdrejté né
genien e njeriut né drejtim té tronditjes sé marrédhénieve njerézore.

Rreziku tjetér i shtuar pérsa i pérket ligjérimit té bankés sé ruajtjes sé embrioneve, apo
mundésiné e asgjésimit té tyre lidhet edhe me mundésiné e abuzimit, gé mund té ndodhé me kéto
parashikime né drejtim té trafikimit té genieve njerézore, apo organeve.

9 ¢¢

Perspektiva individualiste e té drejtave

Duke vérejtur gasjen e pérdorur nga projektligji, konstatojmé se té drejtat e pércaktuara aty
bazohen mbi njé interpretim individualist té subjektivitetit, sikur njeriu t& mund té pércaktohej
plotésisht, duke u nisur vetém prej ekzistencés sé vet si subjekt individual. Né logjikén e
absolutizimit té pérmasés individuale (mbéshtetur edhe nga e drejta pér privacy, e kuptuar jo si
duhet), té drejtat gé lidhen me praktikat e ndryshme té parashtruara aty, zhvendosen né sferén
private/individuale, me pretendimin gjithashtu pér t’i paré ato t€ njohura dhe t&€ nxitura prej
strukturave publike.



E drejta pér njé fémijé apo té drejtat e fémijés?

Projektligji, n€ nenin 4, pika 1, a, flet pér respektimin e “dinjitetit njerézor”, koncept
themelor Ky, universal e i patjetérsueshém i té drejtave njerézore. Mirépo, né rastin konkret té
fertilizimit té asistuar dhe shtatzénisé surrogate, pyetja qé shtrohet éshté: né cilén ményré kjo
praktiké respekton dinjitetin njerézor té fémijés e té gruas? Nisur nga fakti gé ky projektligj
synon t’1 ligjésoj€ kéto praktika, kuptojmé se interpretimi, qé 1 jepet konceptit “dinjitet njerézor”
né pérmbajtjen e vet, éshté i tillé: éshté né pérputhje me dinjitetin njerézor qé déshira pér té
pasur fémijé té njihet si njé e drejté gé duhet mbrojtur me ligj. Dinjiteti njerézor, i kuptuar késhtu,
I hap rrugén praktikave e teknikave gé, né ményré kontradiktore, ndérsa duket se i respektojné
té drejtat njerézore, mohojné veté genien njerézore, gé né shfagjen e paré té saj. Kjo gjé béhet e
garté kur shohim rrugén gé ndiget pér té arritur te amésia surrogate.

Praktika nis me diagnostikimin para implantimit - DPI - (neni 24, pika 1), si pjesé e procesit
té riprodhimit té asistuar in vitro, gé ka pér géllim riprodhimin pas njé selektimi gjenetik, gé
shérben pér té rritur pérgindjen e suksesit té shtatzénisé. Né kété rast, nuk béhet fjalé pér
shéndetin gjenetik, por pér suksesin e shtatzénisé. Kjo praktiké nuk mund té mbéshtetet nga
piképamja etike, sepse riprodhon duke seleksionuar, e pér pasojé skarton embrionet gé, si genie
njerézore prej momentit té ngjizjes (krh. Pérkufizimet, neni 3, pika 1, shkronja d), kané té drejté
té jetojné. Késisoj, ajo krijon géllimisht njé situaté té véshtiré, ku déshira pér té pasur fémijé
shogérohet me refuzimin kétij té fundit, gjé kjo gé pérbén njé kontradikté té miréfillté. Sa i
pérket, ngrirjes s€ embrioneve té ‘tepérta’, nuk ka asnjé rrugédalje moralisht té lejueshme.

Vémendje té vecanté meriton fakti gé DPI-ja mund té zbatohet vetém sé bashku me teknikat
e riprodhimit té asistuar (kreu 1V, nenet 15-19). Teknikat e riprodhimit mjekésor té asistuar,
pérvec mosrespektimit dhe mbrojtjes sé jetés, paragesin edhe dy problematika kryesore: ndajné
aspektin bashkues nga ai riprodhues dhe ¢ka ia shton edhe mé shumé peshén morale, ndajné
riprodhimin nga uniteti i martesés, sikurse ndodh me fertilizimin dhe inseminimin heterolog.

Déshira pér té pasur fémijé éshté padyshim natyrore dhe legjitime, por nuk mund té vihet
para dinjitetit té ¢do jete njerézore. Fémija, né té vérteté, nuk éshté njé objekt, g¢ mund té
porositet, blihet e pronésohet si person-dhuraté. Né kété kéndvéshtrim, pretendimi i sé drejtés
pér t€ pasur f€mij€, mohon pikérisht t& drejtén e tij pér t’u respektuar né dinjitetin e vet.

Do té ishte e udhés, nga ana tjetér, té flitej pér té drejtén e fémijés: té drejtén e tij qé té lindé
si fryt i dashurisé; té drejtén e shéndetit, domethéné gé teknikat e fekondimit artificial t¢ mos
pérdoren pér géllim selektiv (krahaso neni 24, pika 1, a); té drejtén gé té njohé origjinén e
prindérve té vet biologjiké, edhe pse kjo gjé hyn né konflikt me té drejtén e privatésisé dhe
konfidencialitetit (krahaso neni 4, pika 1, c); té drejtén pér té dy prindérit dhe familje, gjé gé
kundérshton té drejtén gé pérdoruesi i kétyre teknikave té jeté gruaja pa partner (kreu IV, neni
15, pika 3). Né rastin e fundit, mohohet réndésia e figurés sé babait dhe rolit té familjes. Pohohet
nevoja pér dhuruesin mashkull, por jo pér prindin baba.

Njé aspekt shumé i réndésishém éshté impakti afektiv dhe kriza e identitetit, qé shkakton te
fémija surrogacia.



Lidhur me “nénén surrogate”, bie ndesh né ¢farédo ményre me dinjitetin themelor té ¢do
genieje njerézore dhe té drejtén e saj pér t’u njohur gjithmoné pér até qé éshté né vetvete dhe
kurré si mjet pér njé tjetér (krahaso Dignitas infinita, 50). A mund té pérdoret njé person (néna
surrogate) si mjet pér shéndetin seksual e riprodhues té njé personi tjetér? A nuk kané té gjithé
njerézit té drejta té barabarta? Kéto té drejta mohohen haptazi, né kundérshtim edhe me
Deklaratén Universale mbi té Drejtat e Njeriut, ku pohohet se: «Té gjithé njerézit lindin té liré
dhe té barabarté né dinjitet dhe né té drejta» (Neni 1).

Dimensioni personal e social i shéndetit seksual e riprodhues

Shéndeti seksual (krahaso Neni 3, pika 1,) nuk mund té reduktohet né sferén fizike té
strukturés gjenitale, e as né aspektet mé intime té jetés personale. Njeriu éshté i thirrur pér né
dashuri si shpirt i mishéruar, pra shpirt dhe trup né unitetin e personit. Nga kjo piképamije,
projektligji, sado gé flet pér shéndetin riprodhues, duke e lidhur me mirégenien fizike, mendore
dhe sociale, né realitet e zhvesh até plotésisht nga konteksti personal e social: mitrén mund ta
japésh me qira, mund t’ia démtosh asaj pérgjithmoné funksionin, mund té pérdoret trupi né
marrédhénie seksuale pa angazhim personal, mund té shesésh gelizat riprodhuese etj. Té gjitha
kéto futen nén cadrén e shéndetit seksual e riprodhues me justifikimin se individi ka té drejtén e
vetépércaktimit, sikur efektet e veprimeve té tij té ngeleshin té izoluara vetém né sferén private,
kur né fakt, nuk ekziston asnjé veprim gé nuk ka, direkt apo indirekt, njé impakt personal-
ndérpersonal-social.

Lidhur me sterilizimin e parashikuar né projektligj natyrshém lind pyetja: Cili éshté
raporti gé ka njeriu pérkundrejt materialit riprodhues té tij? A mund ta pérdorin materialin
gjenetik, té cilin e posedon né ményré té pakontrolluar, si né rastin e sterilizimit? Ka njé
ngjashméri midis fuqisé sé njeriut pér té menduar dhe té shprehurit t&¢ mendimeve té tij pa ndonjé
pengesé apo kufizim? A mund té shprehin fuginé e tij menduese njeriu pa patur pengesa?
Sigurisht gé jo. Sot jané dénuar persona té ndryshém pasi keqpérdorén fuginé e tyre menduese,
duke shprehur mendime té konsideruara ekstreme. Po kur njeriu kegpérdor materialin gjenetik,
a konsiderohet dhe a duhet konsideruar veprim ekstrem?

Lejohet sterilizimi apo dhe aborti kur rrezikohet jeta e nénés. Pyetja gé shtrohet éshté: a mund
té béhet njé mjek, apo njé komision mjekésh pércaktues i jetés njerézore: A i tejkalon kjo
kompetencat dhe deontologjiné mjekésore? Ndérkohé kemi raste kur mjeku ka kérkuar me
ngulm ndérprerjen e shtatzénisé, por kjo éshté refuzuar nga néna dhe kané jetuar té dy, dhe néna
dhe fémija. Shembull gé refuzon pjesérisht mendimin, apo veprimin e mjekut. Né kété rast kemi
sterilizim, apo dhe ndérprerje té detyruar té shtatzénisé

Lidhur me abortin pérmendur si “ndérprerja e shtatzénisé”

NEé rastin e abortit, vérehet pérhapja e njé terminologjie té paqarté, si ajo ¢ “ndérprerjes sé
shtatzénis€”, q€ pérdor edhe projektligji, e cila tenton t&€ fshehé natyrén e vérteté t€ saj dhe té
zbusé peshén e réndé gé ka né opinionin publik. “Mbase veté ky fenomen gjuhésor - kujton
Evangelium vitae - &shté njé simptomé e njé problemi té ndérgjegjeve. Por asnjé fjalé nuk mund



ta ndryshojé realitetin e gjérave: aborti i kryer me dashje éshté vrasja e vullnetshme dhe e
drejtpérdrejté e njé genieje njerézore né fazén fillestare té ekzistencés sé saj, qé pérfshin
momentin e ngjizjes deri né lindje” (58).

Projektligji shprehet gé né fillim pér ndérprerjen vullnetare e shtatzénisé, duke mos kérkuar
arsye. Lind pyetja: Cilat jané disa arsye, gé njé veprim té njé gruaje shtatzéné ta konsiderojmé
vullnetar dhe jo té tillé? Flasim pér autonominé (liriné e gruas), por kush kujdeset dhe mbron
autonominé e foshnjés, gé do lindé dhe éshté né njé zhvillim té vazhdueshém, pavarésisht stadit
té zhvillimit (paraembrion, embrion, fetus),? Pozicionohemi kundér ndérprerjes vullnetare té
shtatzénisé, apo kundér ¢do ndérprerje té shtatzénisé?

NEé thelb, ligjet jané njé dhénie-marrje midis paléve. Nése ne shkojmé me léshime do té thoté
gé komunikimin nuk e fillojmé nga pika maksimale, por diku mé poshté. D.m.th. nése ne flasim
vetém pér ndérprerjen vullnetare kemi humbur piké né dialog, nése do na thérresin pér dialog.

Lidhur me Teknikat e riprodhimit té asistuar

- Né raportet e riprodhimit artificial in vitro jané dy komponente thelbésore: materiali
gjenetik dhe fémija gé do té lindé. | pari, né rastin e nénés beqare, sipas kétij ligji konsiderohet
njé mall tregu. Nga ana tjetér, fémija privohet nga pérkujdesja atérore qé né zanafillé. A éshté
kjo njé shkelje e té drejtés sé fémijés pér ta larguar dhe paragjykuar babain, i cili né realitet éshté
prezent népérmjet materialit gjenetik? Sa mund té ndikojé mungesa, jo pér shkage natyrore, e
babait né rritjen dhe edukimin e fémijés? A éshté njé shkelje e té drejtés sé fémijés? Ndérkohé
gé Kodi i Familjes né Nenin 5 shprehet gé fémija duhet té rritet né njé mjedis familjar. Cfaré
nénkupton mjedis familjar? Mos ndoshta né kété ményré kemi bashkim té dy gjinive né njé
person té vetém, tek néna?

Lidhur me Pérdoruesit e teknikave té riprodhimit mjekésor té asistuar

Né rastin e pérdoruesit e teknikave té riprodhimit mjekésor té asistuar kemi tre komponenté:
materiali gjenetik, huazimi i mitrés dhe fémija. Pérve¢ konsiderimit té materialit gjenetik
shtrohen disa paqgartési: Neni 19, pika 2, si dhe Neni 22 flasin pér pamundésiné e lindjes sé
fémijés.. Pérvec¢ problemit té mitrés (uterus), gruaja mund té keté dhe pamundésiné e materialit
gjenetik (mungesa e vezéve). Atéheré materiali gjenetik huazohet nga njé grua tjetér, pasi sipas
pikés 2 té Nenit 22 pérdoret fjala infertile dhe pika 3 e po kétij neni shprehet se gruaja nuk mund
té pérdoré vezét e saj. Né kété rast kemi tre néna, porositésja, mbartésja dhe dhuruesja e materialit
gjenetik (vezéve). Si do zhvillohet fémija brenda kétij kompleksi faktorésh? Né kété rast kush e
mbron té drejtén e fémijés, gé lind pa baba dhe ka dy, apo tre néna té konsideruara?

Si pérfundim, projektligji né fjalé nuk éshté problematik vetém pér efektet e menjéhershme
gé shkaktojné praktikat e teknikat e propozuara aty pérkundrejt jetés njerézore. E vérteta éshté
se ligji (ky projektligj), me kalim e kohés, krijon njé stil jete, njé kulturé (vdekjeje), njé mendési,
gé e mbyt pérgjegjshmériné né marrédhéniet ndérpersonale, dhe u bén vend ideologjive e
sistemeve, qé nuk pérputhen me té vértetén e dinjitetit njerézor — teknokracia, trans-humanizmi
etj..

Krahas argumenteve té mésipérme, shtojmé se pozicionimin e Parlamentit Evropian i
miratuar né leximin e paré mé 23 prill 2024 me géllim miratimin e Direktivés (BE) 2024/... té
Parlamentit Evropian dhe t& Késhillit, gé ndryshon:

Direktivén 2011/36/BE pér parandalimin dhe shtypjen e trafikimi i genieve njerézore dhe
mbrojtja e viktimave, ndryshimet né Direktivén 2011/36/BE Direktiva 2011/36/BE, i cili ndalon
shfrytézimin dhe zévendésimin mémeésisé surrogato, martesén e detyruar ose birésimin ilegal, té
cilat mund té pérfshihet tashmé né sferén e krimeve té lidhura me trafikimin e genieve njerézore
si¢ pércaktohet né Direktivén 2011/36/BE, né masén gé plotésohen té gjitha kriteret qé pérbéjné
kéto krime. Kjo Direktivé e vé theksin gjithashtu tek ata gé ata i detyrojné ose mashtrojné graté,
gé té veprojné si néna surrogate.

V.

ASPEKTI TEOLOGJIK

Né kété aspekt krahas mendimit shogéror dhe etik pérfshihet né to edhe mendimi teologjik.
Kjo pérfshirje lidhet me faktin se mendimi teologjik éshté zhvilluar dhe zhvillohet brenda
dukurive sociale dhe té cilat kané njé shtrat etik, i cili éshté frymézuar prej mendimit
teologjik. Nisur nga koncepti teologjik shprehemi se:

Ne theksojmé shenjtériné e padiskutueshme té jetés njerézore. Nuk ka dyshim, se njé jeté
unike njerézore fillon dhe éshté njé unitet trup-shpirt, gé prej konceptimit té saj. Ne
besojmé se njerézimi, gé fillon né ngjizje nuk é&shté i rastésishém dhe jeta e tij ka vleré,
ndonése nuk éshté ende i afté pér vendimet, emocionet dhe veprimet e pavarura, qé
zakonisht lidhen me té genit person.

Cdo jeté e ka burimin dhe vlerésohet pafundésisht nga Peréndia dhe duhet té vlerésohet
edhe nga njeriu.

Trupi i njeriut dhe ¢do pjesé pérbérése e tij éshté e shenjté. Ndérhyrjet e panatyrshme té
njeriut ndryshojné géllimin dhe arsyen fillestare té krijimit té njeriut.

Sterilizimi &shté njé veprim i dhunshém kundér fuqisé jetésore té njeriut, duke filluar nga
faza e parafekondimit.

Jurisprudenca teologjike e krishteré dhe islame, né raste domosdoshmérie, lejojné
praktikén in vitro brenda disa kritereve té caktuara. Pér sa kohé gé do té kété hapésira qé
nuk bien ndesh me frymén e fesé, feja do té jeté pro mundésive té reja pér té mundésuar
jeté té reja dhe pér té mbrojtur até.

Pérdorimit té teknikave té riprodhimit té asistuar dhe mémésisé surrogate éshté cénimi i
sigurisé sé mémesise.

Kjo praktiké bie ndesh me dinjitetin gé Zoti i ka dhéné njeriut. Ky dinjitet ruhet sidomos
duke respektuar njeriun nga aspekti i tij fizik. Nisur nga kjo njé grua nuk ka té drejté té
japé me gira organet e saj té trupit.

Né térési béhet fjalé pér shkelje té normave té fesé, privatésisé, martesés, mbrojtjes sé
pasardhésve dhe personalitetit, sepse cenon disa parime thelbésore né lidhje me mbrojtjen
e shéndetit mendor dhe fizik té njeriut, si dhe dinjitetin njerézor.

Kércénimi i dinjitetit té gruas, si dhe i fémijés jané probleme esenciale né praktikén e
surrogacisé. Gruaja, nga néné gé lidhet me trup dhe me shpirt me genien gé mbart né

trup, kthehet né njé mjet, gé ngarkon e shkarkon krijesa. - Sé dyti, fémija pér té cilin éshté
marré njé vendim pér t’u mbartur nga njé grua qé nuk éshté néna e tij, pérbén njé metodé
jashté normalitetit njerézor, proces i cili mund té jeté i papranueshém pér veté fémijén.
N¢ kété rast ai €shté véné né nj€ situaté pa zgjidhje, e cila mund t’i shkaktojé atij pasoja
té rénda psikologjike. Sipas fesé islame dhe té krishteré askush nuk ka té drejté t’i
shkaktojé dikujt tjetér té tilla situata.

- Feja pozicionohet kundér praktikés sé mémésisé surrogate, népérmjet té cilés fémija, me
njé dinjitet té pafund, kthehet thjesht né njé objekt.

- Praktika e mémésisé surrogate dhunon para sé gjithash dinjitetin e fémijés. Cdo fémijé
né fakt nga momenti i ngjizjes, i lindjes e mé pas i rritjes, si djalé apo vajzé, duke u rritur,
zotéron njé dinjitet té paprekshém, gé shprehet gartésisht edhe pse né ményré té vecanté
e té dallueshme né ¢do fazeé té jetés. Pranimi i dinjitetit té personit njerézor sjell veg késaj
edhe dinjitetin e bashkimit bashkéshortor dhe té prokrijimit njerézor né té gjitha
dimensionet e tyre. Praktika e mémésisé surrogate dhunon né té njéjtén kohé dinjitetin e
veté gruas qé detyrohet ta béjé ose vendos lirisht ta béjé. Me njé praktikeé té tillé, gruaja
largohet nga fémija, gé rritet brenda saj dhe béhet njé mjet i thjeshté, qé ka si géllim
fitimin dhe déshirén arbitrare té dikujt tjetér.

- Zévendésimi nuk éshté i lejuar né aspektin teologjik éshté se kjo praktiké pérfshin
konfuzionin e prejardhjes dhe i hap rrugén mundésisé sé tradhtisé bashkéshortore.

- Edhe pse ka disa juristé gé jané té mendimit se shtatzénia gé nuk ka mbushur ende dyzet
dité mund té ndérpritet, shumica e dijetaréve islamé dhe té krishteré, besojné se aborti
éshté né kundérshtim me besimin fetar. Ndérprerja e shtatzénisé (abortit) pér ndonjé
arsye tjetér pérvec shpétimit té jetés sé nénés éshté e ndaluar dhe konsiderohet vrasje.

V. MENDIME PER PROJEKTLIGJIN PER “SHENDETIN SEKSUAL DHE RIPRODHUES”:
e Té& parashikohet me ligj ndalimi i abortit selektiv me bazé gjinore.

e Té& mosparashikohet né projektligj: Lejimi i abortit me fetus 14 javésh edhe nga vajza nén 18
vjec pa miratimin e prindérve.

e Té& higet koncepti i mundésisé sé FIV té njé gruaje té vetme, pavarésisht gjendjes civile, qé
ajo ka (sepse né kété ményré lejon rritjen e kétij fémije nga dy persona “gift” té sé njéjtés gjini).
e Ky projektligj cenon institucionin e familjes, krijuar gé né zanafillé nga burri dhe gruaja, nga
té cilét vijné né jeté fémijét.

e Cenon dinjitetin e gruas “nénés” dhe fémijés, duke mosrespektuar jetén, e cila éshté dhuraté
dhe bekim nga Zoti.

e Pér arsye, rrethana dhe shkage té ndryshme, krijon precedent té rrezikshém pér shogériné
toné né té ardhmen, duke i hapur rrugé abuzimeve me nénat surrogate, por edhe té ardhmes sé
fémijéve, gé vijné né jeté nga kjo metodé.

e Nga studimet dhe statistikat e béra nga Organizata e Kombeve té Bashkuara (OKB) mbi
varféring, rezulton se, 770 milion njeréz né boté jetojné né varféri ekstreme. Po ashtu, edhe sipas
UNICEF, 330 milion fémijé né boté jetojné né varféri ekstreme, nga ku Shqipéria nuk éshté e

pérjashtuar nga njé ekonomi e dobét, ku pér shkak té kushteve sociale, arsimore dhe ekonomike,
shumé gra mund té bien pre dhe té zgjedhin té jené néna surrogate, duke e kthyer né tregti dhe
duke e paré si mjet fitimi, gjé e cila con né shkelje té té drejtave té gruas, etikés dhe dinjitetit
njerézor.

e Njé rrezik tjetér éshté trafikimi i genieve njerézore, ku fémijé, té cilét vijné né jeté nga kjo
metodé mund té porositen nga grupe kriminale té trafikut.

e Bota dhe shogéria mbarénjerézore sot, po pérballen me trafikimin e genieve njerézore,
trafikim organesh, shfrytézim prostitucioni, abuzime seksuale pedofilie dhe shfrytézimi né rrugé
i fémijéve pér pérfitime ekonomike. Surrogacia e rrit rrezikun e kétyre problematikave.

e Mungesa e garantimit té jetés dhe mbrojtjes sé fémijés, i cili lind nga njé néné surrogato.

e Traumat psiko-emocionale té fémijéve kur té pérballen me realitetin e ngjizjes sé tyre, kur té
jené né - moshé madhore.

e Ligji bazohet mbi konceptin e drejtésisé, por anashkalohet drejtésia pér foshnjén qé do lindé
apo pér até gé nuk i jepet mundésia té vijé né jeté.

e Projektligji fokusohet tek zgjidhja e njé problemi, por nuk merr né konsideraté pasojat e
mépasshme.

e Lehtésirat e krijuara pér ndérprerjen e shtatzénisé e kthejné me lehtési shogériné né njé
vrasése té genies njerézore ose hegése - té sé drejtés pér té jetuar.

e Ndérprerja e shtatzénisé béhet me déshirén e shprehur nga gruaja, por jo nga bashkéshorti i
saj.

e Ndérkohé gé vajza konsiderohet né moshén 18 vjec e ndérgjegjshme dhe e pjekur pér té
marré vendime, nuk ndodh e njéjta gjé me abortin. Né kété rast ajo e merr vendimin né moshén
16 vjeg.

e NE rastin e njé sémundje, jo vetém néna, por dhe mjeku merr té drejtén pér té pércaktuar
kush do té rrojé, néna apo foshnja. Pra, mjeku pérvec té drejtés mjekésore merr pérsipér dhe rolin
e pércaktuesit té jetés njerézore.

e Dhurimi ose asgjésimi i vezéve té pafekonduara dhe embrioneve mund té béhen sipas ligjit
me shumé lehtési. Kjo formé krijon biznesin e vezéve dhe embrioneve, duke e kthyer procesin
né biznes dhe larg natyrés mjekésore. Né kété ményré népérkémbet vecoria e materialit gjenetik
dhe roli thelbésor gé ai ka.

e Numri i dhurimit té€ materialit gjenetik (vezé apo spermatozoidé) nuk duhet té kalojé numrin
pesé. Por nése kéto materiale gjenetike pérdoren né njé ambient té pérafért atéheré do kemi
véllezér dhe motra, té cilat nuk do ta njohin njéri-tjetrin dhe mund té krijojné marrédhénie intime
né té ardhmen, fenomen ky, i cili gon né incest.

e Lejimiingjizjes sé fémijéve pér nénat begare éshté njé problem i réndésishém shogéror. Ai
fillon me njé material gjenetik té dhuruar dhe vazhdon gé né gjenezeé rritja e fémijés pa baba, gjé
e cila kjo nuk ndodh pér shkak té njé fatkegésie natyrore (vdekja), por nga déshira e gruas. Eshté
njé fenomen i cili zhvillohet mbi egoizmin e njeriut dhe nuk merr né konsideraté déshirén e
f€mij€s pér t’u rritur pa prezencén e babait.

